
АНОТАЦИЯ 
Сув омбори альгофлорасидан сув ўтларнинг 4 бўлимга (Cyanoprocariota, Bacillariophyta, 

Xantophyta, Chlorophyta) мансуб 102 тур ва тур ичи таксонлари аниқланди. Кузда альгофлора 
энг бой бўлиб, 51 тур аниқланган бўлиб, 42,25% ни ташкил этади. Фасллардаги 
альгофлоранинг хилма-хиллиги сувнинг ҳароратига, минерализация миқдорига ва бошқа 
омиллар таъсирига боғлиқ. 

  Калит сўзлар: фитопланктон,бентоз, нектон, балиқ, мальок, сув ўтлари 

КОРМЛЕНИЕ РЫБ ФИТОПЛАНКТОНАМИ В РЫБНЫХ ХОЗЯЙСТВАХ  

САМАРКАНДСКОЙ ОБЛАСТИ 
   АННОТАЦИЯ 

Из альгофлоры водохранилища выявлены 102 вида и подвидовые таксоны водорослей, 
которые относящиеся к 4 разделам (Cyanoprocariota, Bacillariophyta, Hantophyta, Chlorophyta). 
Осенью альгофлора является самой богатой, выявлен 51 вид и составляет 42,25%. 
Разнообразие альгофлоры в фазах зависит от температуры воды, количества минерализации и 
воздействия других факторов. 

FEEDING FISH WITH PHYTOPLANKTONES IN FISH FARMS OF SAMARKAND 

REGION 
  ANNOTATION 

From the algоflora of the reservoir, 102 species and subspecies taxa of algae were identified, 
which belong to 4 sections (Cyanoprocariota, Bacillariophyta, Hantophyta, Chlorophyta). In autumn, 
algoflora is the richest, 51 species have been identified and accounts for 42.25%. The diversity of 
algоflora in phases depends on the water temperature, the amount of mineralization and the impact 
of other factors. 

Key words: phytoplankton, bentose, nekton, fish, fry, algae 
 

Кириш. Вилоят аҳолисини арзон, сифатли ва экологик тоза балиқ маҳсулотлари билан 
таъминлашда аввало озуқа базасини мустаҳкамлаш талаб этилади. Бунинг учун оқсил, 
витамин ва микроэлементларга бой, табиатда кенг тарқалган, етиштиришда кўп харажат талаб 
этмайдиган сув ўсимликлардан ҳисобланган микроскопик сувўтларини табиатини ўрганриш 
ва  кўпайтириш ҳамда биомассасини етиштириш муҳим вазифаларидан бири бўлиб,  

Муаммонинг ўрганилганлик даражаси. Табиий озуқалар (ҳовузларнинг табиий озуқа 
заҳираси) – ҳовузларда табиий йўл билан ривожланадиган, ўсадиган ўсимликлар, 
ҳовузлардаги планктонлар, сувда ўсадиган ўсимликлар, қисқичбақасимонлар, бактериялар, 
детритлар, бентослар, юқори табақадаги ўсимликлар, ҳашаротлар, сув ҳайвонлари ва балиқлар 
киради.  

Табиий озуқа заҳирасининг ривожланиш даражаси сувнинг сифатига боғлиқдир. 
Балиқчилар турлича усулларни қўллаб: оҳаклаш, органик ва анорганик моддалар билан 
ўғитлаш каби йўллар билан сув сифатини яхшилашга харакат қилишади. Тўғри ўғитланган сув 
ҳавзалари ўзида барча биоген моддалар, микроэлеметларни сақлайди ҳамда рухсат этиладиган 
чегарада озуқа заҳирасини етарли даражада ривожланишига имконият берувчи мақбул 
гидрокимёвий шароитларга эга бўлади. 

Сув ҳавзаларнинг табиий озуқа базаси етарли даражада фарқланиб, ўзидаги ўсимлик ва 
ҳайвонлар мажмуидан ташкил топади. Сув ҳавзаларнинг табиий озуқа базасидаги 
организмлар таркиби ва ҳажми турлича бўлиб, уларнинг катталиги микроскопик кўринишдан 
нисбатан катта ҳажмгача бўлади. Сув ҳавзаларидаги турли хил организмлар ҳар хил турдаги 
балиқлар учун озиқа ҳисобланади. 

Сув ҳавзалардаги бу организмлар тирик ёки ўлик, ёки бактерияларнинг таъсирида 
чириётган (дейтритлар) моддалар бўлиши мумкин. Бу организмлар ҳовузларнинг турли 
жойларида: қирғоқларида (соҳилларида), ўсимликларнинг илдизларида, сувнинг тубида 
пассив ҳаракатланувчи организмларда (планктонлар), масалан, дафниялар, бир ҳужайрали сув 
ўтларида; сув ҳавзаларнинг юзасида ёки ҳовузнинг тубидаги организмларда (бентос), масалан, 
ҳашарот личинкалари, моллюскалар; сув ости предметлари сатҳини қопловчи организмларда; 
сувнинг пастки қатламларида фаол сузувчи жониворларда (нектон), масалан, балиқлар, 
қурбақалар бўлади. 

Сув ҳавзаларини яхшироқ билиш ва бошқариш учун балиқ маҳсулотларини 
етиштирувчилар сувни ўғитлаш асосларини билишлари шарт. Бунинг учун улар сув 

ҳавзаларидаги организмларнинг асосий гуруҳларини билишлари талаб этилади. Сувдаги 
айрим организмлар амалда оддий кўзга кўринмайди, уларни кўриш учун микроскоп керак 
бўлади. 

Ҳар хил турдаги балиқлар ва уларнинг турли ёшдагилари сувдаги турли гуруҳдаги 
организмларни исътемол қилади. 

Увилдириғидан чиққан балиқ личинкалари ташқи муҳитдан озиқа қабул қилмайди, 
ривожланиши учун сариқ таначадан фойдаланилади. Бироз вақт ўтгач личинкалар аста-
секинлик билан сув ҳавзасидаги организмлар билан озиқланишга ўтади. Балиқ личинкалари 
сув ҳавзасидаги жуда ҳам майда, кўзга кўринмайдиган организмлар (планктонлар) – 
микроскопик кўринишдаги сув ўтлари билан озиқлана бошлайди. Личинка танасининг ўсиши 
билан биргаликда унинг оғиз аппарати ҳам катталашиб, личинкалар катта ҳажмдаги 
организмлар (мўйловчали ва эшкакоёқли қисқичбақалар) билан озиқланишга ўтади. 
Личинкаларни озиқа турига бўлган муносабати ўзгариб боради ва улар кейинги ривожланиш 
босқич - мальокларга ўтади, айланади. Мальоклар катта ёшдаги балиқларга хос бўлган 
озиқалар билан озиқланади. 

А. Ўтхўр балиқлар (фитофаглар) - сув ҳавзалардаги ўсимликлар билан 
озиқланувчи балиқларлар ҳам икки гуруҳга бўлинади: 

1. Фитопланктонлар билан озиқланувчилар -оқдўнгпешона балиқ киради.  
2. Юксак ўсимликлар билан озиқланувчи балиқлар-оқ амур киради. 
Б. Ҳайвон ва камроқ ўсимликлар билан озиқланувчи балиқлар: 
1. Зоопланктонлар билан озиқланувчилар – буларга оладўнгпешона (пестрый 

толстолобик) балиқлар киради. 
2. Бентослар (сув ҳавзаси тубидаги организмлар) билан озиқланувчи балиқларга карп 

турдаги балиқлар киради. 
Балиқ маҳсулотлари етиштириш билан шуғулланадиган хўжаликлар ҳовузларда 

балиқларни сақлаш ва озиқлантириш учун сув ҳавзаси у ёки бу турдаги озуқа заҳираси билан 
таъминланлик даражасини аниқ баҳолашлари шарт. Сувдаги фитопланктон организмларни 
яхши ривожланишини ўғитлардан фойдаланган ҳолда илиқ сувда осонроқ амалга ошириш 
мумкин. Ўғитлаш орқали сувдаги мавжуд планктонларни ривожланишини таъминлашга 
эришилади. 

Материал ва методлар. Сув ҳавзасидаги бошқа гуруҳ озуқа заҳирасини 
ривожлантириш ва кўпайтириши учун махсус усуллар талаб этилади.  

Альгологик намуналарни йиғиш, фиксациялаш, этикеткалаш ва сақлашда чучук сув 
сувўтларини йиғиш ва ўрганиш услубларидан фойдаланилди [8, 35 б], [7, 608 б]. Мазкур 
балиқчилик ҳовузларидан альгологик намуналар баҳор, ёз ва куз ойларида, яъни ҳовузларда 
балиқлар боқиладиган пайтда олинди. Тадқиқотлардаврида 200 дан ортиқ альгологик 
намуналар йиғилди. Шундан 150 фитопланктон, 25 фитобентос, 25 перифитон. Планктонлар 
№ 76-78 рақамли планктон тўрда, бентослар ва перифитонларни дарёдаги бетонланган 
жойлардан, тош, юксак ўсимликларга ёпишган жойларидан скальпел, ўткир пичоқ билан 
маълум майдончадан (10 см2) олинди. Ипсимон сувўтларни (Spirogyra, Cladophora) илмоқли 
таёқ ёки қўлда йиғиб олинди. Намуналарнинг бир қисмига озиқа муҳити қўшилди, қолган 
қисми 4% ли формалин эритмаси билан фиксация қилинди. Турлар таркибини аниқлашда Carl 
Zeiss микроскопидан фойдаланилди. Айрим тирик намуналар жойнинг ўзида аниқланди [5; 
350-б], [6; 183-200-б], [7; 318-329-б] (2.1-расмлар). 

Камерал қайта ишлаш 2 босқичда олиб борилди. Аввал кўк-яшил, яшил, динорофит, 
эвглена, кейин намуналар турли аралашмалардан тозалангандан сўнг диатом сувўтлардан 
препаратлар тайёрланиб аниқланди [10; 44-б]. Диатом сувўтлар турларини 
идентификациялашда умумқабул қилинган услубдан фойдаланилди [10, C. 44.], [14, C. 619.], 
Куликовский ва бошқалар. 

Сувўтларнинг турлар таркибини аниқлашда маҳалий ва чет элда нашр этилган 
аниқлагичлардан ва монографиялардан фойдаланилди [9, 651 б], [20, 231 б], [22, 386 б], [23, 
512 б], [34, 156. б], [35, 238 б], [8, 350 б], [2, 408 б], [19, 388 б], [35, 328 б], [22, 386 б], [23, 512 

б], [24, 500 б], [4, 248 б], [19, 388 б], [18, 324 б], [139, 344 б], [29, 624 б; 31, 354 б; 32, 572 б; 33, 
156 б], [5, 182 б; 6, 272 б], [37, 351 б], [45, 206 б; 44, 459-467 б], [21, 444 б], [57, 468 б], [56, 295-
335 б], [55, 1-38 б], [54, 747 б], таксонларнинг замонавий идентификацияси http://algaebase.org 
(Guiry, Guiry, 2015) халқаро базаси ёрдамида амалга оширилди.  

Сувўтлар бўлимларини классификацияга солишда ҳозирда замонавий альгологияда кенг 
қўлланилаётган тизимлардан фойдаланилди: кўк-яшил сувўтларини системага солишда 
«Taxonomic classification of cyanoprokaryotes (Cyanobacterial genera) 2014», диатом сувўтлари 
«Система класса Fragilariophyceae Round emend. Gogorev et Stepanova (Bacillariophyta)» [57, 
648 p.] бундан ташқари K. Krammer, H. Lange-Bertalot [57, 648 б, 54, 747 б], М.С. Куликовский 
ва бошқалар (2016) тавсия этган тизимлар, эвглена сувўтлари «Higher classification and 
phylogeny of Euglenozoa [47, 250 – 276 б]», динофит сувўтлари «On dinoflagellate phylogeny and 
classification (2007)», яшил сувўтлари «Systematics of the green algae: conflict of classic and 
modern  

Тадқиқотлар натижалари ва уларнинг таҳлили. Баъзи пайтларда балиқ боқиладиган 
сув ҳавзаларида сув миқдорининг камайиб кетиши, атрофдан унда сув тушмаслиги, органик 
моддалар миқдорининг ортиши, сувдаги кислород миқдорининг камайиши, ҳаво ҳамда 
сувнинг ҳароратини ортиши ҳавзада айрим заҳарли ҳисобланган Microcystis aeruginosa f. flos-
aqua, M.pulverea каби сувўтлари оммавий кўпайиши кузатилади. Буни сувнинг “гуллаши” 
дейилади. Бу шароитда сув ҳавзасида боқилаётган оддий дўнгпешона балиғи ушбу сувўтларни 
ҳам истеъмол қилади. Балиқларнинг заҳарланиши натижасида уларнинг касалланади ва 
маҳсулдорлик сезиларли даражада пасаяди. 

 Самарқанд вилоятидаги турли катталикдаги балиқчилик ҳовузларида боқилаётган 
оддий дўнгпешона балиғининг озиқланиш хусусиятлари, озиқаси таркибидаги 
фитопланктонлар, уларнинг мавсумий динамикаси ҳамда озиқабоп фитопланктонларни 
кўпайтириш усуллари ўрганилди. 

Ўрганилган ошқозон-ичак аъзоларидан сувўтларни жами 102 тури аниқланган. Уларнинг 
51 тури (50,00%) Chlorophyta, 28 тури (13,72 %) Bacillariophyta, 13 тури (26,47 %) Euglenophyta, 
8 тури (7,84 %) Cyanoprocaryota ва 2 тури (1,96 %) Dinophyta бўлимларига мансублиги 
аниқланди. 

Оддий дўнгпешона балиғи озиқа спектри таркибида биомасса жиҳатидан эвглена ва кўк-
яшил сувўтлар доминантлик қилиш маълум бўлди. Улар ёз ойларида ҳовузларни“гуллатиши” 
кузатилди. Сентябрь ойининг бошларида балиқнинг озиқа спектрини катта қисмини диатом 
сувўти ҳисобланган Cyclotella meneghiniana ташкил этганлиги гувоҳи бўлинди. Бу пайтда 
ичакнинг ошқозон-ичакнинг оғирлиги 8 г ни ташкил этди. Айрим индивидлар ошқозон-
ичакларида диатомларнинг умумий массаси 16 г га етиб, бу жами озиқа тўппаси 91 % 
ҳисобланади  

1-жадвал  
Оддий дўнгпешона балиғи озуқа таркибининг миқдорий мавсумий ўзгаришлари  
Озуқа тўппасининг таркиби 2018 й 2019 й 

IV VII IX V VI VIII IX XII 
Балиқнинг ўртача массаси, г 58,4 182,8 381,5 455,6 350,7 597,4 523,3 359,4 

Озуқа тўппасининг массаси, г 3,5 9,5 19,2 17 8 25 29 3,2 
Сувўтлар массасини озуқа 

тўппаси массасига нисбати, % 7,3 2,2 46,7 14,4 7,1 1,4 1,6 0,3 

Сувўтлар   
Cyanoprocaryota 0,04 0,03 0,03 0,02 0,03 0,07 0,07 0,0003 
Bacillariophyta 0,001 0,02 8,02 - 0,06 0,03 0,02 0,0005 
Euglenophyta 0,26 0,10 2,54 1,82 0,28 0,16 0,03 0,0002 

Protococcophyceae 0,005 0,01 0,05 0,40 0,07 0,04 0,03 - 
Жами сувўтлар, г 0,30 0,19 9,58 2,37 0,53 0,32 0,35 0,01 

 
Таъкидлаш лозимки, сентябрь ойининг охирида тутилган оддий дўнгпешона балиғи 

озуқа спектри таркибини ўрганиш шуни кўрсатдикки, бу даврга келиб диатом сувўтларнинг 
турлар сони ва биомассаси жиҳатдан эвглена ва кўк-яшил сувўтларникидан анча камайиб 

кетади. Апрелда тутилган балиқлар ошқозон-ичагида фитопланктон анча кам, озуқа тўппаси 
массасини ўртача 0,038 г, баъзи индивидларда эса 0,011 дан 0,064 гача ни ташкил этди. Бу 
пайтда зоопланктон озуқа тўппасида энг юқори қийматни ташкил этди (0,047 г).  

Оддий дўнгпешона балиғининг баҳордаги озуқа спектрида эвглена сувўтлар 
доминантлик қилди. Май ойида протококкларга мансуб қуйидаги турлар Scenedesmus 
quadricauda, S. bijugatus, S. arcuatus var. platydiscus, Crucigeniа quadrata нисбатан кўп учраб, 
яққол доминантлик қилганини таъкидлаш лозим. 2019 йил май ойида Euglena acus, Е. texta, 
Stromobmonas acuminata var. verrucosa, Trachelomonas intermedia, Phacus orbicularis каби 
эвглена сувўтлар биомасса жиҳатидан яққол етакчилик қилди. Бу пайтда эвглена сувўтларнинг 
ўртача массаси 1,824±0,33 г ташкил этди, бу балиқ озуқа тўппасининг 14 % ҳисобланади. 2019 
йил май ойидаги таҳлил натижаларига кўра балиқ озуқа тўппасини массасини ўртача 
23,475±5,44 г ни ёки 46,2 % сувўтлар ташкил этди. 

Жадвалдан кўриниб турибдики, оддий дўнгпешона балиғи озуқа спектрида сувўтлар 
анча камайиб қолади. Бу тадқиқот олиб борилган сув ҳавзаларида фитопланктонларнинг 
ривожланишига салбий таъсир этувчи метеорологик ва гидрологик шароитларини сезиларли 
даражада ўзгариши билан изоҳланади. Бу пайтда балиқ озуқа тўппаси таркибида асосан 
дейтритлар аниқланди. Scenedesmus quadricauda, S. acuminatus, Coelastrum sphaericum, 
Cyclotella sp., Synedra ulna, Euglena, Phacus, Trachelomonas турлари, Oscillatoria sp. ва 
Merismopedia tenuissima каби сувўтлар етакчилик қилди.  

Хулоса ва таклифлар. Тадқиқот олиб борилган ҳовузларда июль, август ва асосан 
сентябрь ойиларида фитопланктонда кўк-яшил сувўтлардан ҳисобланган Aphanizomenon flos-
aquae оммавий ривожланади, ҳамда оддий дўнгпешона балиғи озиқа тўппаси таркибида 
етакчилик қилади. Бундан ташқари сентябрь ойида Microcystis aeruginosa тури ҳам жадал 
ривожланиб, балиқ озуқа тўппаси таркибида юқорида тур билан бирга ўртача 2,338±0,22 г ни 
айрим индивидларда эса 4,672±0,19 г га етиши аниқланди.  

Бундан кўринадики, ҳовузларда боқилаётган оддий дўнгпешона балиқ фитопланктонда 
учрайдиган барча сувўтларини истеъмол қилади. Фитопланктонда оммавий ривожланган 
сувўтлари ўрганилган балиқлар озуқа тўппаси таркибида доимий равишда етакчилик 
қилганлиги билан характерланади.  

